
މި އެއްބަސްވުމަކީ ................................................... (މި އެއްބަސްވުމުގައި މީގެފަހުން ވަޒީފާދޭ ފަރާތް) އާއި ................................................ (މި އެއްބަސްވުމުގައި މީގެފަހުން މުވައްޒަފު) އާ ދެމެދު ވެވޭ ވަޒީފާގެ އެއްބަސްވުމެވެ.
1. މުވައްޒަފުގެ މަޢުލޫމާތު
ފުރިހަމަ ނަން: 
ދާއިމީ އެޑްރެސް: 
މިހާރުއުޅޭ އެޑްރެސް: 
އައިޑެންޓިޓީ ކާޑުގެ ނަންބަރު: 
އުފަންތާރީޚް: 
ޤައުމީ ނިސްބަތް: 
އިމަޖެންސީކޮށް ގުޅާނެ ފަރާތުގެ ފުރިހަމަ ނަމާއި އެޑްރެސް އަދި ފޯނު ނަންބަރު: 
2. ވަޒީފާގެ އެއްބަސްވުން ފެށޭ ތާރީޚް: 
3. ޕްރޮބޭޝަން: 
4. ވަޒީފާގެ ބާވަތް: 
5. ލިބޭ އުޖޫރައާއި އެހެނިހެން ޢިނާޔަތްތައް:
· އަސާސީ މުސާރަ: 
· އިތުރުގަޑީގެ ފައިސާ: އިތުރުގަޑީގައި މުވައްޒަފު މަސައްކަތްކޮށްފިނަމަ، މުވައްޒަފުގެ މުސާރައިން ގަޑިއަކަށްޖެހޭ މިންވަރުގެ މަދުވެގެން 1 ¼ (1.25) ބަޔަށްވާ ފައިސާ، އަދި އިތުރުގަޑީގައި މަސައްކަތްކުރުވީ ހުކުރުދުވަހެއް ނުވަތަ ރަސްމީ ބަންދުދުވަހެއްގައިނަމަ، އެމީހެއްގެ މުސާރައިން ގަޑިއަކަށްޖެހޭ މިންވަރުގެ މަދުވެގެން 1 ½ (1.50) ބަޔަށްވާ ފައިސާ، އިތުރުގަޑީގެ ފައިސާގެ ގޮތުގައި ދެވޭނެއެވެ.
· ރަސްމީ ބަންދު ދުވަހުގެ ޢިނާޔަތް: ޢާންމުކޮށް މަސައްކަތްކުރަންޖެހޭ ދުވަހެއްގެ ގޮތުގައި ހުކުރު ދުވަހަކު ނުވަތަ ރަސްމީ ބަންދު ދުވަހަކު މަސައްކަތްކުރާނަމަ، ކަނޑައެޅިފައިވާ މުސާރައިން ދުވާލަކަށްޖެހޭ މިންވަރުގެ ދެބައިކުޅަ އެއްބަޔާ އެއްވަރުގެ އަދަދެއްގެ ފައިސާ، ރަސްމީ ބަންދު ދުވަހުގެ ޢިނާޔަތުގެ ގޮތުގައި ދެވޭނެއެވެ.
· އެހެނިހެން ޢިނާޔަތްތައް: 
6. އުޖޫރަދެވޭ މިންގަނޑާއި އުޖޫރަ ހިސާބުކުރެވޭނެގޮތް:
މުސާރައިން ދުވާލަކަށް ޖެހޭ މިންވަރު: 	
މުސާރައިން ގަޑިއިރަކަށް ޖެހޭ މިންވަރު: 
7. އުޖޫރަދިނުމަށް ކަނޑައަޅާ ދުވަސް: 
8. ޕެންޝަން ފައިސާ: ދިވެހިރާއްޖޭގެ ޕެންޝަނާބެހޭ ޤާނޫނުގެ ދަށުން، މުވައްޒަފުގެ އަސާސީ މުސާރައިން 7% ކޮންމެ މަހަކުވެސް ޕެންޝަން ފައިސާގެ ގޮތުގައި އުނިކޮށް، މުވައްޒަފުގެ ޕެންޝަން ސްކީމަށް ޖަމާ ކޮށްދޭނެއެވެ. އަދި ވަޒީފާދޭ ފަރާތުންވެސް، މުވައްޒަފުގެ އަސާސީ މުސާރައިގެ 7% އަށް ވާ ފައިސާ، ޕެންޝަން ސްކީމަށް ޖަމާކުރާނެއެވެ.
9. ރަމަޟާންމަހުގެ ޢިނާޔަތް: ކޮންމެ އަހަރެއްގެ ރަމަޟާން މަސް ފެށުމުގެ ކުރިން، ރަމަޟާންމަހުގެ ޢިނާޔަތުގެ ގޮތުގައި 3,000/- (ތިންހާސް) ރުފިޔާ ދެވޭނެއެވެ.
10. ޗުއްޓީ ދެވޭ ދުވަސް
އަހަރީ ޗުއްޓީ: ވަޒީފާ އަދާކުރާތާ އަހަރުވުމުން، މުސާރަލިބޭގޮތަށް ކޮންމެ އަހަރަކު 30 (ތިރީސް) ދުވަހުގެ ޗުއްޓީއެއް، އަހަރީ ޗުއްޓީގެ ގޮތުގައި ދެވޭނެއެވެ. އަހަރީ ޗުއްޓީގެ މުއްދަތު ގުނާނީ ރަސްމީ ބަންދު ދުވަސްތައް ނުހިމަނައެވެ. ޗުއްޓީފެށޭ ތާރީޚު ކަނޑައަޅާނީ، މުވައްޒަފާ މަޝްވަރާކުރުމަށްފަހު ވަޒީފާދޭފަރާތުންނެވެ. މިގޮތުން، ޗުއްޓީފެށޭ ތާރީޚަކީ ޗުއްޓީ ޙައްޤުވާ ތާރީޚުން ފެށިގެން 12 (ބާރަ) މަސްދުވަހަށްވުރެ ފަހުގެ ތާރީޚަކަށް ވެގެން ނުވާނެއެވެ.
ސަލާމުގެ ޗުއްޓީ: މުވައްޒަފަކު ޚިދުމަތްކުރާ ކޮންމެ އަހަރަކު، ސަލާމުގެ ޗުއްޓީގެ ގޮތުގައި މުސާރަ ލިބޭގޮތަށް، 30 (ތިރީސް) ދުވަހުގެ ޗުއްޓީއެއް ލިބޭނެއެވެ. ސަލާމުގެ ޗުއްޓީގެ 30 (ތިރީސް) ދުވަހުގެ ތެރެއިން 15 (ފަނަރަ) ދުވަސް، ވިދިވިދިގެން 2 (ދޭއް) ދުވަހަށްވުރެ ދިގު ނުވާނެ ގޮތެއްގެ މަތިން، މެޑިކަލް ސެޓްފިކެޓަކާނުލައި ބޭނުންކުރުމުގެ އިޚްތިޔާރު، މުވައްޒަފަށް ލިބިގެންވެއެވެ. އަދި ވިދިވިގެން 2 (ދޭއް) ދުވަހަށްވުރެ އިތުރަށް ސަލާމުގެ ޗުއްޓީ ނަގާ ދުވަސްތަކަށާއި، 15 (ފަނަރަ) ދުވަހަށްވުރެ އިތުރުވާ ދުވަސްތަކަށް ސަލާމުގެ ޗުއްޓީ ދެވޭނީ، ބަލީގެ ބާވަތާއި އެބަލީގެ ސަބަބުން މުވައްޒަފަކަށް މަސައްކަތަށް ނުނިކުމެވޭނެ މުއްދަތު ބަޔާންކޮށް، ރަޖިސްޓަރީކޮށްފައިވާ ޞިއްޙީ މަސައްކަތްތެރިޔަކު ދޫކުރާ މެޑިކަލް ސެޓްފިކެޓެއް ވަޒީފާއަށް ނުކުންނަ ދުވަހު ހުށަހެޅުމުންނެވެ.
ޢާއިލީ ޒިންމާގެ ޗުއްޓީ: ޢާއިލާގެ މެންބަރަކު ބަލިވުންފަދަ މުހިންމު ޒިންމާތަކާ ގުޅިގެން، ވަޒީފާއަދާކުރާ ކޮންމެ މުވައްޒަފަކަށްވެސް މުސާރަ ލިބޭގޮތަށް 10 (ދިހައެއް) ދުވަހުގެ ޗުއްޓީއެއް އަހަރުދުވަހުގެތެރޭގައި ނެގިދާނެއެވެ.
އެހެނިހެން ޗުއްޓީތައް:
· ވިހެއުމާ ގުޅިގެން އަންހެން މުވައްޒަފުންނަށްދޭ ޗުއްޓީ: މުސާރަ ލިބޭގޮތަށް 60 ދުވަސް (ބަންދު ދުވަސް ހިމެނޭގޮތަށް)
· އަނބިމީހާ ވިހެއުމުން ފިރިހެން މުވައްޒަފުންނަށްދޭ ޗުއްޓީ: މުސާރަ ލިބޭގޮތަށް 3 ދުވަސް (ބަންދު ދުވަސް ހިމެނޭގޮތަށް)
· މަޔަކަށް ނުވަތަ ބަފަޔަކަށްވުމުން ލިބޭ ޗުއްޓީ: މުސާރަ ނުލިބޭގޮތަށް 1 އަހަރު (ބަންދު ދުވަސް ހިމެނޭގޮތަށް)
· ދަރިއަކު ޚިތާނުކުރުމާ ގުޅިގެން ދޭ ޗުއްޓީ: މުސާރަ ލިބޭގޮތަށް 5 ދުވަސް (ބަންދު ދުވަސް ހިމެނޭގޮތަށް)
11. މުވައްޒަފުގެ އަޚްލާޤާ ގުޅޭގޮތުން ފިޔަވަޅު އެޅިދާނެ އުޞޫލުތައް:
މުވައްޒަފުން ތަބާވާންޖެހޭ މަސައްކަތުގެ އަޚްލާޤީ މިންގަނޑުތަކަށް ތަބާނުވާނަމަ، މިމާއްދާގައި ބަޔާންކޮށްފައިވާ ފިޔަވަޅުތަކުގެ ތެރެއިން މުވައްޒަފާމެދު އަޅަން ފެންނަ އެކަށީގެންވާ އިޞްލާޙީ ފިޔަވަޅު އެޅުމުގެ ބާރު، ވަޒީފާދޭ ފަރާތަށް ލިބިގެންވެއެވެ.
· ނަސޭހަތްދިނުން
· ލިޔުމުން އިންޒާރު ދިނުން
· ވަޒީފާގެ މަސައްކަތަށް ނިކުތުން 14 (ސާދަ) ދުވަހަށްވުރެ ދިގުނޫން މުއްދަތަކަށް ހުއްޓުވުން
· ހުރި މަގާމަށްވުރެ ދަށްމަގާމަކަށް ބަދަލުކުރުން
12. މުވައްޒަފުގެ މަސައްކަތް ބެލޭ އުޞޫލު (ސްޓާފް އެޕްރައިޒަލް): ވަޒީފާދޭފަރާތުން ކަނޑައަޅާ އުޞޫލެއްގެ މަތިން، މުވައްޒަފުގެ މަސައްކަތުގެ ފެންވަރު ބެލޭނެއެވެ.
13. މުވައްޒަފު ވަޒީފާއިން ވަކިކުރެވިދާނެ އުޞޫލުތައް:
ވަޒީފާގެ އެއްބަސްވުން ވަޒީފާދޭފަރާތަށް ބާޠިލުކުރެވޭނީ އެންމެ މަދުވެގެން ނޯޓިސް ދޭންޖެހޭނެކަމަށް ތިރީގައި ބަޔާންކޮށްފައި އެވާ ނޯޓިސް ލިޔުމުން ދިނުމަށްފަހުގައެވެ.
· 06 (ހައެއް) މަސްދުވަހަށްވުރެ ކުރުނޫން އަދި 01 (އެކެއް) އަހަރަށްވުރެ ދިގުނޫން މުއްދަތަކަށް ވަޒީފާގައި ބަހައްޓާފައިވާ މުވައްޒަފަކަށް 02 (ދޭއް) ހަފުތާގެ ނޯޓިސް
· 01 (އެކެއް) އަހަރަށްވުރެ ކުރުނޫން އަދި 05 (ފަހެއް) އަހަރަށް ވުރެ ދިގުނޫން މުއްދަތަކަށް ވަޒީފާގައި ބަހައްޓާފައިވާ މުވައްޒަފަކަށް 01 (އެކެއް) މަސްދުވަހުގެ ނޯޓިސް
· 05 (ފަހެއް) އަހަރަށްވުރެ ގިނަ ދުވަހު ވަޒީފާގައި ބަހައްޓާފައިވާ މުވައްޒަފަކަށް 02 (ދޭއް) މަސްދުވަހުގެ ނޯޓިސް
ނޯޓް: ވަޒީފާއިން ވަކިކުރުމުގެ ގޮތުން ދޭންޖެހޭ ނޯޓިސް ދިނުމުގެ ބަދަލުގައި، އެނޯޓިސްގެ މުއްދަތު ފެށޭ ދުވަހުން ފެށިގެން އެނޯޓިސްގެ މުއްދަތު ނިމޭދުވަހާ ހަމައަށް ލިބިދޭންޖެހޭ މުސާރައާއި އެހެނިހެން ޢިނާޔަތްތައް ދިނުމަށްފަހު، ވަޒީފާދޭ ފަރާތަށް، މުވައްޒަފު ވަޒީފާއިން ވަކިކުރެވިދާނެއެވެ.
ނޯޓިހެއް ދިނުމަކާނުލައި މުވައްޒަފު ވަޒީފާއިން ވަކިކުރެވޭނީ މަސައްކަތުގެ އަޚްލާޤު އެކަށީގެން ނުވުމާއެކު ވަޒީފާގައި އިތުރަށް ބެހެއްޓުމަކީ، އެކަށީގެންވާ ހަމަތަކަށް ބަލާއިރު، ކުރެވޭނެ ކަމެއްކަމަށް ވަޒީފާދޭ ފަރާތަށް ނުފެންނަ ޙާލަތްތަކުގައެވެ. 
މި އެއްބަސްވުމުގައި ދެފަރާތުން ސޮއި މިކުރަނީ މަތީގައިވާ މާއްދާތައް ރަނގަޅަށް ކިޔައި، އެ މާއްދާތަކަށް ދެފަރާތުން އެއްބަސްވެ، އެއްވެސްފަރާތެއްގެ މަޖުބޫރުކަމެއްނެތި، ބުއްދި ސަލާމަތުންވާ ޙާލު އަމިއްލަ އިޚްތިޔާރުގައެވެ. އެއްބަސްވުމުގެ 2 (ދޭއް) ކޮޕީގައި ސޮއިކޮށް، ވަޒީފާދޭފަރާތަށް 1 (އެކެއް) ކޮޕީ، އަދި މުވައްޒަފަށް 1 (އެކެއް) ކޮޕީ ޙަވާލުކުރެވޭނެއެވެ. އަދި މި 2 (ދޭއް) ކޮޕީއަކީވެސް، މި އެއްބަސްވުމުގެ އަސްލުކަމުގައި ބެލޭނެއެވެ. 

